Cofnodion Cyfarfod Misol Cyngor Cymuned Llanedi a gynhaliwyd ddydd Mercher, 7fed Rhagfyr  2011 yn Arlan Gwili, Yr Hendy
Yn Bresennol:  Y Cynghorydd D.M.Evans (Cadeirydd).


  Y Cynghorwyr Mrs. J.L. Downes, R.B. Evans, W.A. Evans, 

                          Mrs. H.M. Funnell, J.L. Griffiths, Mrs. R.W.M. Higgins, 

                          S.W. Higgins, J.T. Jones, S.J. Lloyd-Janes, R.C. Roberts, 
                          Mrs. B. Thomas, G.B. Thomas.  

                          Mr. O.J. Jones (Clerc).

                          Mr. D.R. Davies (Tirfesurydd).  

1.     Ymddiheuriadau am Absenoldebau   

  [EITEM AGENDA 1]
Derbyniwyd ymddiheuriadau am eu habsenoldeb o’r Cyfarfod gan Y Cynghorwyr   
D.M. Davies a D.T. Enoch.   

NODWYD.

2.     Materion Personol y Cadeirydd 

  [EITEM AGENDA 2]
Adroddodd  y Cadeirydd  iddo fynychu ‘rhoi ymlaen’ y goleuadau Nadolig yn Nhycroes ac i’r Is-gadeirydd, y Cynghorydd  R C Roberts, fynychu’r un achlysur yn Yr Hendy, Y Fforest a Llanedi. 

Adroddodd y Cynghorydd Evans hefyd iddo gynrychioli’r Cyngor yng Ngwasanaeth Sul y Cofio Cyngor Tref  Llanelli tra roedd y Cynghorydd Roberts wedi mynychu Gwasanaeth Sul Y Cofio Cyngor Tref Pontarddulais.

NODWYD.
3.     Cadarnhau Cofnodion 

        [EITEM AGENDA 3]
(a)  PENDERFYNWYD y dylid cadarnhau a llofnodi cofnodion Cyfarfod Misol Cyngor Cymuned Llanedi a gynhaliwyd 2il Tachwedd 2011.

(b)  Cynigiwyd y dylid ailosod y Cofnod Rhif 17 gwreiddiol o Gofnodion Cyfarfod y Cyngor 4ydd Tachwedd 2010  fel y’i hysgrifennwyd yn wreiddiol.  Cofnododd y Cofnod dywededig gwreiddiol y disgwylid i Aelod o’r Cyngor ymddiheuro am wybodaeth gamarweiniol a gynhwysid mewn erthygl a gynhwyswyd ganddo yng nghylchlythyr y Blaid Lafur leol ac i argraffu cywiriad yn rhifyn nesaf y cylchlythyr hwnnw.  Gyda golwg ar ddatrys y mater ar sail gyfeillgar, cytunwyd mewn Cyfarfod dilynol y dylid dileu’r rhan oedd yn cofnodi’r penderfyniad y disgwylid am ymddiheuriad a chywiriad o’r Cofnod Rhif 17 gwreiddiol cyn belled â bod ymddiheuriad a chywiriad ar y gweill.  Fodd bynnag, awgrymwyd bellach i’r ymddiheuriad a’r eglurhad a roddwyd yn dilyn hynny fod yn annigonol a, beth bynnag, bod gadael allan rhan o’r Cofnod 17  gwreiddiol yn amhriodol.

PENDERFYNWYD y dylid gohirio ystyriaeth o’r mater tan y Cyfarfod Misol nesaf er mwyn cael cyngor pellach i weld a oedd tynnu allan y rhan berthnasol o Gofnod Rhif 17 o Gofnodion Cyfarfod Misol 4ydd Tachwedd 2010 yn anghyfreithlon.

CYLLID     

Derbyniadau

4.     Derbyniadau 

        [EITEM AGENDA 4.1]
Adroddodd y Clerc y derbyniwyd y taliadau canlynol:-.   

D.M. Evans - £1,203.45 (Canslo siec)

Casgliad Sul y Cofio - £ 219.80

Cyngor Cymuned Pontyberem - £70.00

Cyngor Sir Caerfyrddin - £14,918.00

NODWYD. 

 Taliadau

5.     Talu Cyfrifon

  [EITEM AGENDA 4.2] 

(a)  PENDERFYNWYD cymeradwyo gweithredu’r Clerc yn ei daliadau o’r
canlynol:-

Apêl Pabi’r Lleng Brydeinig Frenhinol - £20.00

Undeb Mamau Llanedi  - £100.00

City Company Seals Limited - £18.99

Apêl Pabi’r Lleng Brydeinig Frenhinol  - £30.00

Apêl Pabi’r Lleng Brydeinig Frenhinol - £219.80

Roger Casey Associates  £300.00

R.B. Evans (1 & 1 Internet Ltd.) - £46.76

Cymdeithas Clercod Cynghorau Lleol - £140.00

O.J. Jones - £817.71

Mr. D.R. Davies - £445.24

Davies Craddock - £2,875.39

(b) PENDERFYNWYD talu’r canlynol:-
SWALEC - £17.17
Hefin Jones - £80.00

Fuse Marketing Ltd. - £317.34
A.G. Bowen Builders - £4,400.00
Sutton Bros. Builders Ltd. - £15,821.00
Lewis Partnership Limited - £1,858.98

Cyllid - Materion Eraill

6.     Awdit ar gyfer y Flwyddyn yn Dod i Ben 31ain Mawrth 2011

        [EITEM AGENDA 4.3] 
Cyflwynodd y Clerc gerbron y Cyngor lythyr a dderbyniodd o BDO LLP, yr Archwiliwr Cyfrifon Allanol, yn mynegi y bwriedid  cyflwyno Tystysgrif Amodol ac Adroddiad, y cynhwyswyd copi ohono gyda’r llythyr.  Tynnwyd sylw’r Cyngor at ddau fater, sef  lefel annigonol yr yswiriant gwarant ffyddlondeb a gordaliad o rodd ariannol o £103.00 a wnaed i weithiwr oedd yn ymddeol.  Mynegodd y Clerc fod y sefyllfa parthed y sicrwydd yswiriant ffyddlondeb eisoes wedi’i gywiro wrth adnewyddu polisi yswiriant y Cyngor yn ddiweddar. 

Roedd yr Archwiliwr Allanol hefyd wedi cymeradwyo newid bach i’r Ffurflen Flynyddol (ar sail y ffigyrau diwygiedig cytunedig a ddarparwyd yn flaenorol gan y Clerc) ac wedi esbonio’r gweithredu a oedd ei angen nawr ar ran y Cyngor er mwyn symud ymlaen i gwblhau’r broses archwiliad.

PENDERFYNWYD y dylid diwygio’r Ffurflen Flynyddol fel yr esboniwyd, ei chymeradwyo a, wedi’i hardystio’n briodol gan y Cadeirydd a’r Clerc, ei danfon at yr Archwiliwr Allanol.

ADLONIANT A HAMDDEN

Coed a Goleuadau Nadolig
7.     Coed a Goleuadau Nadolig
        [EITEM AGENDA 5.1.2]
Cadarnhawyd, yn ôl a drefnwyd, i’r Goleuadau Nadolig gael eu rhoi ymlaen yn y pedwar lleoliad o fewn y Gymuned ddydd Gwener, 2il Rhagfyr 2011.  

Parthed y goleuadau ar faes y pentref yn Yr Hendy, mynegwyd pryder i’r ‘rhoi ymlaen’ ddigwydd ychydig cyn i Sion Corn gyrraedd (fel rhan o’r orymdaith Nadolig a drefnir gan Bwyllgor yr Ŵyl leol), gan achosi  siomedigaeth ymhlith y rhai oedd yn bresennol.

Cyfeiriwyd hefyd at y wybodaeth gamarweiniol a gynhwyswyd yn adran Newyddion yr Hendy y Llanelli Star gan iddo awgrymu y byddai Sion Corn yn cynnau’r goleuadau  ac nid y Cynghorydd R C Roberts, Is-gadeirydd y Cyngor, fel a fu.  
Mynegodd y Cynghorydd Roberts iddo rhoi’r goleuadau ymlaen ar yr amser penodedig ac nad oedd wedi cael ei wneud yn ymwybodol o unrhyw ofynion eraill. Aeth ymlaen i sôn am ansawdd rhagorol y goleuadau ar goeden Nadolig Yr Hendy.

PENDERFYNWYD y dylid bod ymgynghori llawn  yn y dyfodol rhwng yr holl bartïon perthnasol cyn achlysur ‘rhoi’r goleuadau ymlaen’ er mwyn osgoi unrhyw enghreifftiau pellach o ddryswch fel a nodir uchod.

Adroddodd y Clerc, yn dilyn cyngor a gafodd gan y contractwr nad oedd y goleuadau presennol yn ddigonol ar gyfer Coeden Nadolig Yr Hendy gan fod y goeden wedi tyfu cymaint,  ei fod wedi awdurdodi prynu goleuadau ychwanegol. 

PENDERFYNWYD y dylid cymeradwyo gweithredu’r Clerc fel a nodwyd uchod.

Mannau Amwynder
8.    Biniau ym Mharc Fferws, Tycroes
       [EITEM AGENDA 5.2.4]
Adroddodd y Tirfesurydd, yn dilyn cwyn gan un o’r trigolion lleol nad oedd y biniau yn y lleoliad uchod wedi cael eu gwagio, iddo gysylltu â chontractwr y Cyngor er mwyn cywiro’r diffyg.

NODWYD.
Llwybrau Cerdded 

9.    Cynnal a Chadw a Gwella Llwybrau Cerdded 

       [EITEM AGENDA 5.3.1]
Trafododd yr Aelodau'r  wybodaeth yn Adroddiad Ysgrifenedig y Tirfesurydd yn cyfeirio at y cais a gyflwynwyd am grant o dan y cynllun Canolbwyntiau Cynaliadwy er mwyn gwella llwybrau cerdded o fewn ardal y Gymuned.  Bu’r cais  yn aflwyddiannus ond gwahoddwyd y Cyngor i ystyried ail-gyflwyno yn rownd nesaf y ceisiadau sydd i fod i ddigwydd yn Ebrill 2012.

Awgrymodd yr Aelodau y gellid gwneud rhai newidiadau i’r cais a nodwyd uchod cyn ei ail-gyflwyno.

PENDERFYNWYD y dylai’r Tirfesurydd ystyried newid y cais uchod ac adrodd nôl i’r Cyngor maes o law.
Mannau Chwarae

10.     Parc Yr Hendy 

          [EITEM AGENDA 5.4.1]
(a)  Roedd y Clerc yn falch o adrodd, yn dilyn y cyflwyniadau pellach y cyfeiriodd atynt yn y Cyfarfod Misol diwethaf, iddo bellach dderbyn ymateb o Bennaeth Eiddo Corfforaethol y Cyngor Sir yn cynnwys telerau diwygiedig ar gyfer gosod a maes o law cynnal a chadw a gweinyddu’r Man Chwarae Aml-Ddewis arfaethedig ym Mharc Yr Hendy.  Yn benodol, cytunwyd y dylid nodi rolau penodol bob un o’r tri pharti (sef  Cyngor Sir Caerfyrddin, Cyngor Cymuned Llanedi a Phwyllgor Parc Yr Hendy) mewn Cytundeb Lefel Gwasanaeth gorfodol yn hytrach na Phrydles.

 PENDERFYNWYD y dylid derbyn cynigion uchod y Cyngor Sir yn amodol ar dderbyn y wybodaeth gyfan ar yr holl faterion perthnasol ac ar gytundeb ar union delerau'r ddogfen arfaethedig. 


(b) Cyflwynodd y Cynghorydd S.J. Lloyd-Janes adroddiad byr ar y cynnydd yn sefydlu Pwyllgor Parc Yr Hendy. 


PENDERFYNWYD y dylid aros am  adroddiad pellach y Cynghorydd Lloyd-Janes.

(c) Roedd yn flin gan y Clerc adrodd iddo dderbyn hysbysiad ffurfiol i’r cais am grant i Gronfa Cymuned ac Amgylchedd CWM ar gyfer y Man Chwarae Aml-Ddewis a nodir uchod fod yn aflwyddiannus.  Fodd bynnag, gwahoddwyd y Cyngor i gyflwyno cais arall yn rownd nesaf y ceisiadau.

PENDERFYNWYD y dylai’r Cyngor gyflwyno cais pellach am grant fel a nodwyd uchod.

(d) Nid oedd gwybodaeth bellach i’w chyflwyno ar hyn o bryd ynglŷn â chwblhau Cam 1 Cynllun Ail-ddatblygu Parc Yr Hendy.

PENDERFYNWYD y dylid cadw’r mater dan arolygiad.

(e)  Nid  oedd gwybodaeth bellach i’w chyflwyno ar hyn o bryd ynglŷn â phroblem erydu glan yr afon ym Mharc Yr Hendy.

PENDERFYNWYD y dylid aros am Adroddiad pellach y Tirfesurydd. 

11.     Man Chwarae Llanedi
          [EITEM AGENDA 5.4.1] 
(a)  Esboniodd y Clerc ei bod wedi dod i’r amlwg fod y Trosglwyddiad o’r tir ble y crëwyd y man chwarae uchod wedi cael ei ddwyn pan dorrwyd i mewn i’w gar rai blynyddoedd yn ôl.  Digwyddodd hyn cyn ei bod yn bosib gweld at gofrestru’r trosglwyddiad gyda’r Gofrestrfa Tir.  Roedd ef, felly, wedi cysylltu â pherchnogion y tir, ac roeddynt wedi cytuno i ddarparu Trosglwyddiad arall.

PENDERFYNWYD y dylid aros am Adroddiad pellach y  Clerc.
(b)  Tynnodd y Tirfesurydd sylw at ddiffyg ardal addas ar gyfer gemau pêl yn y lleoliad uchod.

PENDERFYNWYD y dylai’r Tirfesurydd ymchwilio mhellach i’r mater ac adrodd nôl i’r Cyngor maes o law. 

Clybiau Chwaraeon

12.
Clwb Criced Yr Hendy - Cymorth Ariannol Ychwanegol


[EITEM AGENDA 5.5.1]
Nid oedd gwybodaeth newydd i’w rhannu parthed y problemau draenio ar Faes Criced Yr Hendy

PENDERFYNWYD y dylid cadw golwg ar y mater.

13.     Clwb Pêl Droed Iau Yr Hendy - Cymorth Ariannol Ychwanegol

          [EITEM AGENDA 5.5.1]
Ynglŷn â’r wybodaeth yn Adroddiad ysgrifenedig y Tirfesurydd i’r perwyl bod disgwyl o hyd am hysbysiad o ddyddiad  ail-agor ystafelloedd newid a thŷ clwb Clwb Pêl Droed Iau Yr Hendy yn dilyn cwblhau’r gwaith adfer a ariannwyd gan y Cyngor - 

PENDERFYNWYD y dylid cadw golwg ar y mater. 

14.     Cymdeithas Chwaraeon Cymuned Llanedi 
          [EITEM AGENDA 5.5.1]
Nid oedd unrhyw wybodaeth newydd i’w rhannu ar hyn o bryd parthed y Gymdeithas uchod.
 

PENDERFYNWYD y dylid aros am adroddiad pellach.

Seddau Min Ffordd a Chlwydi Bach

15.     Sedd a Ddifrodwyd yn Heol y Felin, Yr Hendy 
          [EITEM AGENDA 5.6.1]
Parthed y wybodaeth a gynhwyswyd yn Adroddiad ysgrifenedig y Tirfesurydd ynglŷn a gosod sedd newydd yn lle’r un uchod -   

NODWYD. 

PRIFFYRDD A DIOGELWCH AR Y FFYRDD      

Goleuadau

16.     Twr y Cloc ar Sgwâr Tycroes
          [EITEM AGENDA 6.1.1]


Mynegodd y Clerc nad oedd eto wedi derbyn o’r contractwr trydanol adroddiad ynglŷn â thrwsio’r cloc yn y lleoliad uchod.

PENDERFYNWYD y dylid cadw’r mater dan adolygiad.

Diogelwch ar y Ffyrdd 

17.     Materion Diogelwch Ffordd yn Heol Tycroes, Tycroes

        [EITEM AGENDA 6.2.1]
(a)  Hysbyswyd y Cyngor i’r Cadeirydd, ynghyd â’r Cynghorwyr J.L. Griffiths a Mrs. R.W. Higgins a’r Clerc, fynd i Neuadd y Sir, Caerfyrddin i gyflwyno deiseb i’r Awdurdod Sirol.  Codwyd y ddeiseb i dynnu sylw at y risg i gerddwyr gan nad oes llwybr cerdded mewn rhan o’r briffordd uchod ac yn gofyn am greu palmant ar yr ochr ddeheuol.  Derbyniwyd y ddeiseb ar ran y Cyngor Sir gan y Cynghorydd Sir Philip Hughes, Aelod dros yr Amgylchedd ar y Bwrdd  Gweithredol, ynghyd â Mr. Richard Workman, Cyfarwyddwr Gwasanaethau Technegol.  Deallwyd bod adolygiad o gynlluniau arfaethedig am ddiogelwch ar y ffyrdd ar draws y Sir ar fin digwydd. 

PENDERFYNWYD y dylid aros am ganlyniad yr adolygiad dywededig. 

(b)  Adroddodd y Clerc, yn dilyn derbyn cwyn gan un o’r trigolion lleol, iddo hysbysu’r Awdurdod Priffyrdd nad oedd y naill na’r llall o’r arwyddion sy’n cael eu hactifadu gan gerbydau yn Heol Tycroes yn gweithio.  Dywedwyd wrtho y byddai’r broblem yn cael ei harchwilio ac y rhoddir ystyriaeth hefyd i ail-leoli’r arwydd uchaf.

PENDERFYNWYD y dylid cadw’r mater dan adolygiad. 

18.     Tawelu Traffig  ar Heol Caerfyrddin a Heol Llanedi, Y Fforest

          [EITEM AGENDA 6.2.1]
(a)  Nid oedd eto unrhyw wybodaeth newydd i’w rhannu ynglŷn â chais y Cyngor i’r Awdurdod Sir y dylid ystyried cyflwyno mesurau i dawelu traffig ar Heol Caerfyrddin a Heol Llanedi, Y Fforest.

PENDERFYNWYD y dylid cadw golwg ar y mater.

(b)  Hysbyswyd y Cyngor fod yr ymestyniad o’r rhan 30 mya ar Heol Llanedi, Y Fforest bellach yn weithredol.

NODWYD
19.     Tawelu Traffig ar Heol y Fforest


        [EITEM AGENDA 6.2.1]

Nid oedd gwybodaeth newydd i’w rhannu parthed y gwelliant arfaethedig o’r mesurau tawelu traffig a gyflwynwyd yn ddiweddar yn y lleoliad uchod ar wahân i gadarnhau bod y trefniadau monitro ar ran Awdurdod y Priffyrdd yn parhau.. 

PENDERFYNWYD y dylid cadw golwg ar y mater.

20.     Tagfeydd Traffig ar Sgwâr Y Ceffyl Du, Yr Hendy

          [EITEM AGENDA 6.2.1]
Roedd cytundeb cyffredinol fod y llif traffig yn y lleoliad uchod wedi gwella’n sylweddol.  Fodd bynnag, roedd y broblem o fynediad i rai busnesau ar ddwy ochr y bont eto heb ei datrys.              

PENDERFYNWYD y dylid cadw golwg ar y mater.
21.     Gosod Arwyddion Ffordd ‘ARAF/SLOW’ ar Heol Harleyford, Yr Hendy

          [EITEM AGENDA 6.2.1]
Hysbyswyd  y Cyngor fod y marciau ffordd uchod bellach wedi eu darparu ac roedd y gost o wneud hyn yn cael ei thalu gan yr  Awdurdod Priffyrdd. 

NODWYD.
Cysgodfeydd bws

22.     Cynnal a Chadw Cysgodfeydd Bws
          [EITEM AGENDA 6.3.4]
(a)  Ynglŷn â’r wybodaeth parthed yr atgyweiriadau i’r gysgodfa bws yn Heol Iscoed, Yr Hendy, a gynhwyswyd yn Adroddiad ysgrifenedig y Tirfesurydd -

NODWYD.
(b) Ynglŷn a’r wybodaeth a gynhwyswyd yn Adroddiad ysgrifenedig y Tirfesurydd parthed y cyfrifoldeb am gynnal a chadw’r cysgodfeydd bws o fewn y Gymuned yn gyffredinol -

PENDERFYNWYD y dylid aros am adroddiad pellach y Tirfesurydd.
STRATEGAETH GYMUNEDOL     

 Neuaddau Cymunedol
23.     Neuadd Bentref Tycroes

          [EITEM AGENDA 7.1.1]
Cyflwynodd  y Cadeirydd ddiweddariad cryno ar y gwelliannau sy’n cael eu gwneud i’r neuadd uchod

Esbonidd y Clerc hefyd fod y rhan fwyaf o’r grant o £40,000 a gymeradwywyd gan y Cyngor ar gyfer gwelliannau i’r Neuadd bellach wedi ei dalu.  Roedd disgwyl o hyd am gyllid grant o ffynonellau eraill.  Fodd bynnag, yn sgil analluogrwydd presennol y Cynghorydd D.T. Enoch, a fu’n ymdrin â derbyniadau a thaliadau ar ran Pwyllgor y Neuadd, gwnaed cais ar i’r Cyngor gynorthwyo’r Pwyllgor drwy dderbyn ar ei ran yr arian grantiau sy’n weddill a thalu’r infoisau allan o’r arian hynny a dderbynnir.  Yn dilyn ymgynghori gyda’r Cadeirydd, roedd y Clerc wedi derbyn un taliad grant o Gronfa Cydweithredu’r Sir ac wedi talu infoisau allan o’r arian hynny a dderbyniwyd.
PENDERFYNWYD y dylid cefnogi’r hyn a wnaeth  y Clerc wrth dderbyn arian grant a thalu infoisau fel a nodir uchod a’i awdurdodi i barhau i ddarparu cymorth i Bwyllgor Neuadd Bentref Tycroes am gyhyd ag y byddai angen gwneud. 
24.    Ystafell Ddarllen Yr Hendy

         [EITEM AGENDA 7.1.1]
Adroddodd y Clerc ei fod bellach wedi derbyn Prydles Ddrafft o Gyfreithiwr y Cyngor Sir ar gyfer yr adeilad uchod ynghyd â dogfennau cefnogol i’w cymeradwyo. Roedd yn y broses o ystyried y rhain ac, yn dilyn ymgynghori gyda’r Tirfesurydd, byddai’n cyflwyno ymholiadau priodol i’r Cyfreithiwr cyn cymeradwyo’r Brydles Ddrafft.

PENDERFYNWYD y dylid aros am adroddiad pellach y Clerc.
25.     Aelwyd Yr Urdd, Yr Hendy
          [EITEM AGENDA 7.1.1]     
Atgoffodd y Clerc yr Aelodau y penderfynwyd peth amser yn ol i gyflwyno grant o hyd at £20,000 tuag at gostau trwsio a gwneud gwelliannau i’r neuadd uchod.  Rhyddhawyd taliad cychwynnol o £4,400 gan y Clerc yn dilyn ymgynghoriad gyda’r Cadeirydd a chymeradwywyd y gweithredu hyn gan y Cyngor (gweler Cofnod rhif 2(b) uchod).  Er osgoi unrhyw amheuaeth, roedd y Clerc  am sicrhau cadarnhad y gellid talu gweddill y grant a nodir uchod maes o law. 
PENDERFYNWYD, yn unol â’r penderfyniad gwreiddiol, y dylai’r Cyngor wneud taliad grant o hyd at cyfanswm o £20,000 ar gyfer y pwrpas a nodwyd uchod.

 Prosiectau Eraill

26.     Ymgynghoriad Cyhoeddus  

          [EITEM AGENDA 7.2.1]
Ymhelaethodd y Tirfesurydd ar ei Adroddiad ysgrifenedig ac esboniodd iddo gael dau gyfarfod ar wahan, y naill gydag Aelodau Ward yr Hendy/Llanedi a’r llall gydag Aelodau Ward Tycroes er mwyn cael gwybod am eu hanghenion penodol a rhoi syniad iddynt o’r hyn y gellid ei gynnwys yn yr ymgynghoriad cyhoeddus arfaethedig.  Aeth ymlaen i ddweud, yn dilyn hyn, ei fod yn bwriadu cynnal dyddiau ymgynghorol ar wahan i’r tri Ward  er mwyn adlewyrchu eu hanghenion penodol gwahanol.  Esboniodd Mr Davies ymhellach sut roedd yn bwriadu ymgynghori gyda’r ysgolion a grwpiau penodol eraill o fewn y gymuned.  Y bwriad oedd cynnal yr ymgynghoriad cyn gynted ag yr oedd yn ymarferol yn 2012.  Yn olaf, gwahoddodd y Tirfesurydd yr Aelodau i roi gwybod iddo cyn gynted a phosib am unrhyw awgrymiadau pellach a fyddai ganddynt i’w cynnwys yn y broses ymgynghorol.

PENDERFYNWYD y dylid aros am adroddiad pellach y Tirfesurydd.

Grantiau Eraill        

27.     Ceisiadau am Gymorth Ariannol – Cydnabyddiaethau
          [EITEM AGENDA 7.3.1]
Cyflwynodd y Clerc gerbron y Cyngor y cydnabyddiaethau canlynol am grantiau a dderbyniwyd:-

Cymdeithas a Chlwb Cinio yr Anabl Pontarddulais a’r Hendy 

Ffederasiwn Clybiau Ffermwyr Ifanc Sir Gâr 

BLAS Bywyd yn dilyn Strôc Rhydaman a’r Ardal 
NODWYD.
28.     Ceisiadau am Gymorth Ariannol
          [EITEM AGENDA 7.3.1]
(a)  Adroddodd y Clerc ei fod, mewn ymateb i geisiadau pellach a dderbyniodd,  wedi cadarnhau cymeradwyo’r grantiau canlynol :- 
Cynllun Car Cymunedol Pontarddulais a’r Ardal - £220

Eisteddfod Gydwladol Gerddorol Llangollen   - £55

(b)  Adroddodd y Clerc hefyd iddo wrthod cais pellach a dderbyniodd o Eisteddfod Genedlaethol Bro Morgannwg 2012.
PENDERFYNWYD cymeradwyo gweithredu’r Clerc o’r hyn a nodwyd uchod.

29.     Capeli ac Eglwysi - Grantiau Blynyddol : Cydnabyddiaethau
          [EITEM AGENDA 7.31]
Cyflwynodd  y Clerc gerbron y Cyngor y cydnabyddiaethau canlynol am grantiau a dderbyniwyd:- 

Capel Newydd

Eglwys Sant. Edmwnd

Eglwys y Bedyddwyr Bethesda

Eglwys Dewi Sant

Capel Ebeneser

Eglwys Bresbyteraidd Caersalem

Eglwys Annbynol Moreia

Capel Sardis 

Eglwys y Santes Edith
Eglwys Libanus

Neuadd Efengylaidd

NODWYD.

30.     Capeli ac Eglwysi  - Cymorth Ariannol Ychwanegol
          [EITEM AGENDA 7.31]
Cyflwynodd y Clerc gerbron y Cyngor  gais am gymorth ariannol ar gyfer codi arwydd ym mynwent Eglwys y Santes Edith, Llanedi, yn gofyn i bobl sy’n dod i gynnal a gofalu am feddau fynd â’u sbwriel adre gyda nhw.  Cost arwydd o’r fath fyddai £55.00.
PENDERFYNWYD y byddai’r Cyngor yn talu am ddarparu arwydd fel a nodir uchod.

 Materion Cymunedol Eraill

31.
Gwasanaeth Coffadwriaeth
         [EITEM AGENDA 7.5.1] 
Cyflwynodd y  Clerc adroddiad ar Wasanaeth Coffadwriaeth Blynyddol y Cyngor  yn Eglwys y Santes Edith, Llanedi.  Roedd nifer dda o bobl yn bresennol ac ymhlith y gynulleidfa roedd Yr Aelod Seneddol a’r Aelod Cynulliad yn ogystal â chynrychiolwyr o’r Gatrawd Frenhinol Cymreig a nifer o gymdeithasau lleol. Arweiniwyd y Gwasanaeth gan y Rheithor, y Parchedig Dennis Baxter a’r Pregethwr Gwadd oedd y Parchedig Glan Roberts, Tycroes.  Darllenwyd y llith gan Gadeirydd y Cyngor.  Roedd aelodau o sefydliad y ‘Girl Guides’ a’r Corfflu Hyfforddiant Awyr a phlant y tair ysgol gynradd leol hefyd wedi cymryd rhan yn y Gwasanaeth.  Roedd Aelodau eraill o’r Cyngor wedi cymryd rhan yn y seremoni gosod torchau olynol wrth Gofeb y Plwyf, ble chwaraeodd y trwmpedwr y ‘Last Post’ a ‘Reveille’.
Cyflwynwyd casgliad y Gwasanaeth (oedd yn cynnwys cyfraniad o Gronfa’r Cadeirydd) sef £249.80 i Apêl Pabi’r Lleng Brydeinig Frenhinol (gweler Cofnodion rhif 4 a 5 uchod).
Yn dilyn y Gwasanaeth, darparwyd lluniaeth ysgafn i’r gynulleidfa yn Neuadd yr Eglwys a gwnaed cyfraniad i Undeb Mamau Llanedi tuag at gostau paratoi’r bwffe (gweler Cofnod rhif 5 uchod).
NODWYD. 

CYHOEDDUSRWYDD

Cylchlythyr

32.     Llais Llanedi

          [EITEM AGENDA 8.3.1]
Cafwyd trafodaeth fer ynglŷn â’r rhifyn Llais Llanedi sydd ar fin ymddangos.

NODWYD.

YMGYNGHORI , CYNGOR  A  GWYBODAETH

Cynllunio

33.     Gorfodi Rheolaeth Cynllunio - Gelli Gillion  

          [EITEM AGENDA 9.1.1]
Adroddodd y Clerc ei fod nawr wedi derbyn llythyr o’r Cyngor Sir yn dweud, gan i’r Adran Orfodaeth gael anhawster cael gafael ar gyfeiriad cartref y person oedd yn gyfrifol, bod swyddogion o’r diwedd wedi rhoi rhybudd gorfodi yn bersonol i’r unigolyn oedd yn gyfrifol am dorri rheoliad cynllunio yn y lleoliad uchod.  Roedd y rhybuddion yn berthnasol i:-

· Newid defnydd heb ei awdurdodi yn bennaf ar gyfer carafan preswyl; a

· Datblygiad gweithredol yn cynnwys codi stablau heb ei awdurdodi.

PENDERFYNWYD y dylid aros am ganlyniad y gweithredu gorfodol a nodwyd uchod.

34.     Ceisiadau a Phenderfyniadau Cynllunio
          [EITEM AGENDA 9.1.2]
(a) Parthed y Ceisiadau Cynllunio a ddisgrifir yn Adroddiad ysgrifenedig y  Tirfesurydd -

NODWYD.
(b) Parthed y Penderfyniadau Cynllunio a ddisgrifir yn Adroddiad ysgrifenedig y  Tirfesurydd -

NODWYD.
Ymgynghori, Cyngor a Gwybodaeth - Materion Eraill

35.     Materion Eraill - Gohebiaeth 
          [EITEM AGENDA 9.2.2]
Cyflwynodd y Clerc gerbron y Cyngor yr ohebiaeth ganlynol a dderbyniodd -

Partneriaeth Diogelwch Cymunedol Sir Gâr - Cyfarfod Ymgynghorol Cymunedol ar y Cyd Sir Gâr 2011
Cyngor Sir Caerfyrddin – Gorchymyn Cydgyfnerthiad Sir Caerfyrddin (Ag Eithrio Caerfyrddin, Llanelli a Rhydaman)  (Gyfyngu ar Aros a Mannau Parcio ar y Stryd)  (Amrywiad Arbrofol Rhif 9) 2011
Cyngor Sir Caerfyrddin – Deddf Plismona a Throsedd 2009: Lleoliadau Adloniant Rhyw
NODWYD.

GWEINYDDIAETH  GYFFREDINOL

36.     Adrodd Busnes y Cyngor yn y Wasg          
          [EITEM AGENDA 10.3]
Tynnwyd sylw at yr hyn a welwyd fel adrodd o ansawdd gwael ac yn aml yn anghywir o weithgareddau’r Cyngor yn y wasg leol, a rhoddwyd enghreifftiau. Awgrymwyd bod y Llanelli Star ar brydiau fel pe bai yn dangos tueddiad gwleidyddol. 

Yn dilyn hyn cafwyd trafodaeth a chynigiwyd, o hyn ymlaen, y dylid cyflwyno yn y lle cyntaf unrhyw adroddiadau o drafodion y  Cyngor a gweithgareddau eraill y bwriedir eu danfon i’r wasg i gael cymeradwyaeth gweithgor yn cynnwys, dyweder, tri Aelod o’r Cyngor a’r Clerc.

PENDERFYNWYD mabwysiadu’r dull gweithredu  a nodir uchod am gymeradwyaeth o flaen llaw am ddatganiadau i’r wasg.

Llofnodwyd ……….…………………………              Dyddiad………………………

